
Art. 43 – Propostas 
 

1. Chi su 10% de is citadinus cun diritu de votu fait a su Sìndigu propostas po 
fai àutus amministrativus de cumpetèntzia de s'enti e custas propostas funt 
precisas a manera bastanti a manera chi non lessint dudas asuba sa natura 
de s'àutu e su chi narat su scritu dispositivu cosa sua, su Sìndigu, tentu su 
pareri de is responsàbilis de is servìtzius interessaus e de su Segretàriu 
Comunali, mandat sa proposta impari a is pareris a s'òrganu cumpetenti e a 
is grupus chi funt in Consillu Comunali intra 20 dis de candu dd’at arriciu. 
 
2. S'òrganu cumpetenti podit intèndiri is proponentis e depit fai is 
determinatzionis cosa sua in bia formali intra de 30 dis de candu at arriciu sa 
proposta. 
 
3. Is determinatzionis naradas in su comma de prima funt publicadas me is 
logus fatus po custu e funt naradas a manera formali a is primus tres chi ant 
firmau sa proposta. 
 
4. Intra s'Amministratzioni Comunali e is chi ant fatu sa proposta si podit 
arribai a fai acordus po sighiri s’intaressu pùblicu po determinai ita ddoi depit 
èssiri in su provedimentu finali ca est s’arrexoni de s'initziativa popolarie. 
 
 

Art. 44 – Istàntzias 
 

1. Chinisisiat, a solu o assotziau, podit fai a su Sìndigu interrogatzionis po su 
chi pertocat problemas specìficus o aspetus de s'atividadi amministrativa. 
 
2. Sa risposta a s'interrogatzioni depit èssiri motivada e donada intra 30 dis 
de s'interrogatzioni. 
 
 


